
Ọ họdụ akpọhịn 
isin nị wẹ mẹ 
Mmẹmmẹ-nghafe, 
Jizọsị nọ jẹn Bẹtani, 
ebe Lazarọsụ hụn ọ gha 
ọnwụn weli bi. Ya kẹ Meri nọ 
wẹhẹ udẹn e kun fuẹin 
ṅanrannị wẹ gi mirin osisi 
nadị wẹ buchelẹni ihiẹn 
ọzọ mẹmẹ. Udẹn hụ k'e jun ihiẹn nọ 
kẹ ọgọ-nta ohu lẹ nkirishi. Ọ nọ hu 
ẹ ye Jesu ụkụ, e gi ntutu ẹ a lọgbu ẹ; udẹn hụ 
e kungbarị ụlọ hụ ile.



Judasị nwa Iskarọtụ, onyẹ ohu imẹ ndị nsọnmazụụn 
Jesu mmẹbụọ hụ, nọ jẹn d'e kunrun ndị-isi nchụn-ẹjan 
kẹni o re Jesu ye wẹ. Ogẹn wẹ gi 
nụ ihiẹn ọ bịanị, ọ sụọ wẹ; 
wẹ nọ kwe ẹ nkwa nị wẹ k'e 
ye ẹ egho. Ya k'ọ nọ chọma 
oghere o k'e gi we 
Jesu ye wẹ. 



Ndị nsọnmazụụn a nọ mẹ kẹ Jizọsị 
gwa wẹ, wẹ nọ mẹmẹ ihiẹn-oriri 
Mmẹmmẹ-nghafe. Ebe wẹ rị e ri 
ihiẹn-oriri ahụn, Jizọsị nọ weri brẹdi: 
ọ kpanmịngụ Osolobuẹ, ọ nọ bebe ẹ 
ye ndị nsọnmazụụn a, sị, “Weri ni ri: 
ọnwan wụ ẹhụ m.”



O weri mkpu manya: ọ kpanmịngụ 
Osolobuẹ, ọ nọ we ẹ ye wẹ, sị, 
“Ụnụ ile, rarịsọnmẹ ni:makẹni 
ọnwan wụ ẹdeke m, hụn wẹ gi biye 
ẹka nkwerigbama ọhụn Osolobuẹ 
kwademẹ — ẹdeke m wẹ hupụnị ndị 
bu ọda, igi wẹhẹ mgbagharị njọ.”



“Saịmọnụ, Saịmọnụ! Gọn ntịn! Ekwensụ a sịgụọ wẹ we 
ụnụ ile che ẹ ẹka, n'ọ yọ ụnụ kẹ ọka. Kanị, e mẹgụọnị 
m'ị ekpere Saịmọnụ, amamgbe okukwe i a dan. I 
rogharịgụ, y'e yeni umunẹ i ẹka turu.” Kanị Pita nọ sị, 
“Di-nwọnni-ẹnyi, ihiẹn ọ k'a wụ ya wụrụ, m k'e sọn i jẹn 
ngan, sọndẹ i nwụnhụn!” Jizọsị nọ sị a, “M rị a gwa ị 
ezioku Pita, ọkpa gini 
d'a kwan tannị, 
i sikọ d'a ghọrị 
mgbe ẹtọ nị 
y'a marịn m.” 



Ya Jizọsị lẹ ndị nsọnmazụụn 
a nọ shi ebe w'a kpọ 
Gẹtisẹmani. Ọ nọ sị ndị 
nsọnmazụụn a, “Nọdị nị 
alị ebeni nị m jẹnzụka 
d'e mẹ ekpere.” Ọ nọ 
jẹnzụka, tụha enwẹn ẹ ye 
alị, kpe ekpere, nị omẹni ọ 
rị nfe, ogẹn afụnfụn hụ ya 
ghafe ẹ, ọ sị, “Baba; Baba 
Nẹdi m! Onwọnni ihiẹn ị 
ghalẹni a s'ẹka e mẹ. Napụ m 
mkpu afụnfụn lẹ ọnwụnnị. 
Kanị uche i ya mẹ, ẹlẹ nke m.” 



Ya Judasị nọ weri igunrun ndị-agha Rom lẹ ndị-nche 
Ụlọ-nsọ, ndị hụn ndị-isi nchụn-ẹjan lẹ ndị itu-Farisi zihẹ, 
o webanhan wẹ ebẹhụ. Wẹ busọnmẹ 
ihiẹn-ọgụn ichẹn-ichẹn lẹ ọwa lẹ ukpẹ. 
Onyẹ ohu imẹ wẹ nọ gi ọpịa-agha 
banpụ odibo onyẹ-isi nchụn-ẹjan 
ntịn ẹka-ihiẹn. Jesu nọ sị wẹ, 
“Kụsị nị ihiẹnni!” Ya ọ nọ 
mẹtụ okẹnnyẹ hụ 
ẹka ntịn, zụọ a. 



Ya wẹ nọ nwụnrụn Jesu, duru ẹ shi iwe onyẹ-isi 
nchụn-ẹjan. Pita hụ ebe teni e sọn wẹ d'e ru ebẹhụ. 
Ogẹn ndị rị ebẹhụ gi fiye ọkụn ahanmahan 
ezi-ọgwa onyẹ-isi 
nchụn-ẹjan hụ, fihunmẹ 
ẹ a nyan a, Pita nọ 
nọdịyeni wẹ.



Onyẹ ohu imẹ ndị idibo 
onyẹ-isi nchụn-ẹjan, 
nwẹnẹ okẹnnyẹ hụ 
Pita banpụ ntịn, nọ sị 
Pita, “Ahụnnị m yụ lẹ 
ya imẹ ugbo ahụn?” 
Ya Pita nọ ghọrịzị. Ozigbo, 
ọkpa nọ kwan. Pita nọ pụ, 
kwan ezigbo ẹkwan. 



Ya kẹ Ndị-isi Nkịkwama hụ ile nọ lihi 
ọtọ, we Jizọsị jẹnni Paịleti, Gọvanọ rị 
a kịnị ndị Rom. Paịleti nọ jụ Jesu, sị, 
“Ịyụ wụ eze ndị Ju?” Ọ nọ sị a, “Y'e 
kugụọ a.” Makẹni Paịleti te chọ n'ọ 
hapụ Jizọsị ye, ọ nọ 
gwazị igunrun hụ oku. 
Kanị wẹ ile a tọkwọ e yi, 
“Kpọgbu ẹ! Kpọgbu ẹ!” 



Ya Paịleti nọ we Jesu ye 
ndị-agha d'a kpọgbu. Ya ndị agha 
nọ weri Jesu. Ọ nọ buru obe ahụn 
wẹ sikọ d'e gi kpọgbu ẹ buli, gha 
imẹ obodo ahụn pụ, shi ebe w'a 
kpọ “Ebe-Okpokomisi.” (“Gọgọta 
kẹ w'a kpọ a ọnụ Hibru, asụsụ ndị 
Ju.”)



Ya wẹ nọ nọ ebẹhụ kpọma a elu-obe; o 
nwọnzighọ ikẹnnyẹ ẹbụọ wẹ kpọma elu 
obe chen'ẹ, onyẹ ohu rị azụụnnị, onyẹ 
ohu rị azụụnnị, 
Jizọsị rị etintin wẹ.



Ihiẹn nọkẹ ọkụrọkụ mmẹbụọ efinnaị ẹnyanwụn gi a rị 
isi, ọhịhị nọ gbagbarị alị hụ ile d'e ru ọkụrọkụ ẹtọ 
efinnaị, anwụn amụnị. Ogẹnni kẹ Ẹkwa wẹ gi gbọnbepụ 
Ebẹhụ Kachanrịn Nsọ imẹ Ụnọ-NSỌ gi 
gbawa ẹbụọ. Ya Jesu nọ gi okẹn olu 
yi, “Baba, e bu m mmọn m 
che i ẹka!” O kugụ ihiẹnni, 
ọ nọ kwọnbepụ. 



Josẹfụ onyẹ obodo Arịmatịa nọ jẹn 
d'e kunrun Paịleti. Josẹfụ wụ onyẹ 
wẹ marịn amarịn imẹ Ndị-isi 
Nkịkwama. Ọ rịzịkwọ ndị 
rị e che ọbịbịa Alị-eze 
Osolobuẹ. Ọ nọ rikin 
obi d'e kunrun 
Paịleti, sị a ye 
ẹ ẹhụ Jesu.

Josẹfụ nọ ṅọnrin 
ẹkwa linẹ, butu ẹhụ 

Jesu elu obe, gi ẹkwa 
hụ fụma a, bu ẹ che ili 
wẹ gu rịkẹ mmughẹ 

ye imẹ ọmụma kẹ wẹ 
dọn e mẹ. Ya ọ nọ gi 
ọmụma hi ogbe nukin 

ọnụ ili hụ. 



O ru ẹnyasị hụ, hụn ụhụọhịn wẹ gi a 
kwademẹ Ezumikẹn gi gharịgụ, 
ndị-isi nchụn-ẹjan lẹ ndị 
Itu-Farisi nọ zu d'e 
kunrun Paịleti, sị a, 
“Diọkpa, ẹnyi a 
nyanhan nị kẹ 
onyẹ-ntụ hụ rị 
ndụn, ọ sị, 

                              'Akpọhịn 
                            ẹtọ ghafegụ, 
                        m jẹnkọ d'e lihi.'”



Ya wẹ nọ jẹnmẹ d'e gbọnbepụ ili hụ 
ghahanị ideye ihiẹn 
ọmụma hụ lẹ 
ibutọ ndị nche.



Ụhụọhịn Ezumikẹn a ghafegụ, o ru 
ụhụọhịn ibuzọ imẹ izuka. Ogẹn 
eki gi fọnmẹ, Meri onyẹ obodo 
Magidala lẹ Meri hụn-ẹbọ 
nọ jẹn d'e lele ili hụ. 
Idẹnmizi, alị nọ 
mahihie ọda-ọda, 
makẹni mmọn-ozi 
Di-nwọnni-ẹnyi gha elu-igwee bịa, 

nupụ ọmụma hụ 
hi-ogbe, nọdị alị 

elu ẹ. 



Egun ẹ nọ bịa ndị nche hụ, ẹhụ a 
mama wẹ nni, wẹ nọ sọhị, 
nọchanrịn kẹ ndị nwụnnị.



Kanị, mmọn-ozi hụ nọ sị ikpoho ndị 
hụ, “Atụlẹ ni egun. A marịnghọ 
m nị ụnụ rị a chọ Jizọsị, 
hụn wẹ kpọgbu elu obe. 
Ọ rịzị ebeni; o lihigụọ 
k'o dọn ku. Bịa nị 
d'e lee ebe o te rị.”



Ya wẹ nọ gi egun lẹ okẹn ịghọghọ gha ili 
hụ pụ ozigbo, gbama ọsọ d'a gwa 
ndị nsọnmazụụn a. Idẹnmizi, 
Jizọsị nọ kunrun wẹ, sị, 
“Darụ nị!” Ya wẹ nọ nọzụnhan 
d'e fiedọn ẹ ụkụ, 
gbun'ẹ osekpu.



Omẹgụzị, Jesu nọ nwọnpụha ebe ndị nsọnmazụụn a 
mmanaị rị e ri ihiẹn-oriri. Ọ nọ jụgbọ wẹ yeni obi-ẹbụọ 
wẹ lẹni obi wẹ ze eze, wẹ gilẹni kweri oku ndị hụnn'a 

n'ọ ghagụọ ọnwụn lihi. Ogẹn Di-nwọnni-ẹnyi wụ Jesu gi 
kugụ oku ndịnị, Osolobuẹ nọ we ẹ shi elu-igwee d'a 

nọdị alị ẹka-nni Osolobuẹ.



“Makẹni Osolobuẹ nwọn ihiẹn-ọsụsụọ 
ndị rị ụwa ọda-ọda, ya haịn o gi we 

akpụ Nwa ohu o nwọn ye, n'ọ wụrụ nị 
onyẹ ọwụlẹ kwerinin'ẹ alakọ iwi, 

kama o nwọn ndụn itẹbitẹ.”



Ndị Rom 3:23 makẹni ịhịan ile e mẹgụọ njọ, tuhu ọghọ 
Osolobuẹ ye wẹ;

Ndị Rom 6:23 Makẹni, ụgwọ njọ wụ ọnwụn, kanị ihiẹn-ọfẹ 
Osolobuẹ e ye wụ ndụn itẹbitẹ hụn rị imẹ Jizọs Kraịstị 

Di-nwọnni-ẹnyi.

Hibru 9:27 K'o dọn wụrụ nị ịhịan a nwụnhụn mgbe ohu, o 
mẹgụ, okinkin-ikpe e sọn ẹ,

Ndị Ẹfẹsọsụ 2:8,9 ẹfọma haịn Osolobuẹ gi gi okukwe ụnụ 
zụọpụha ụnụ, ẹlẹ ụnụ gi ẹka ụnụ mẹ ẹ, ihiẹn Chuku ye ọfẹ 

rọ — ẹlẹ ihiẹn onyẹ rụn, amamgbe ịhịan a nyanma isi.



Ndị Rom 10:9,10 nị, i gi ọnụ ị ku ẹ nị Jesu wụ Di-nwọnni i, 
kweri imẹ obi i nị Osolobuẹ gha ọnwụn weli ẹ, i k'e nwọn 
nzụọpụha. Makẹni, ịhịan gi obi ẹ kweri, Osolobuẹ a kpọ a 
onyẹ ezi-omumẹ; o gi ọnụ a ku ẹ n'o kwerighọ, Osolobuẹ 

a zụọpụha a.

Jọnụ 3:16,17 “Makẹni Osolobuẹ nwọn ihiẹn-ọsụsụọ ndị rị 
ụwa ọda-ọda, ya haịn o gi we akpụ Nwa ohu o nwọn ye, n'ọ 

wụrụ nị onyẹ ọwụlẹ kwerinin'ẹ alakọ iwi, kama o nwọn 
ndụn itẹbitẹ. Ẹlẹ ikpe kẹ Osolobuẹ zi Nwa a d'a ma ndị rị 

ụwa, o zi ẹ kẹni wẹ gha ẹka a nwọnrin nzụọpụha.

1 Jọnụ 5:11-13 Ọnwan wụ ẹri hụ Osolobuẹ shịa: Osolobuẹ 
e yegụọ ẹnyi ndụn itẹbitẹ, imẹ Nwa a kẹ ndụn itẹbitẹ hụ rị.
Onyẹ nwọn Nwa a hụ nwọn ndụn, kanị onyẹ hụn nwọnlẹni 

Nwa Osolobuẹ enwọn ndụn. M rị e deni ụnụ ndị kwerini 
ẹfan Nwa Osolobuẹ, kẹni ụnụ marịn nị ụnụ 

nwọn ndụn itẹbitẹ. 

